
Қазақстан табиғи шикізатты жəне дəрілік препараттарды өндіруге қажетті əр түрлі 

өсімдіктер флорасына бай. Сондықтан өсімдік тектес жаңа фармацевтикалық заттарды алу 

жəне өндірісте өндіруді ұйымдастыру биоорганикалық жəне фармацевтикалық ғылымдарда 

маңызды мəселелердің бірі болып табылады. 

Қазақстанның жабайы флорасының үлкен бөлігі галофиттерге жатады. Тұзды жерлердің 

ұлғаюы галофит өсімдіктерінің орналасу аймақтарының көбеюіне əкеледі де, сол аймақтағы 

тұзға төзімді өсімдіктердің химиялық құрамын зерттеу қызығушылық танытады. 

Зерттеу нысаны – Қарақұмық тұқымдасына жататын жүзгін (Calligonum) өсімдігінің 80- 

ге жуық түрі бар. Қазақстанның шөл, шөлейтті далаларында 30-ға жуық түрі кездеседі. Жүзгін 
– Қызылқұмда, Қарақұмда кездеседі. Жүзгін тұқымынан, атпа тамырларынан өсе береді. 

Топырақ талғамайды, қуаңшылыққа төзімді. Құмда, тасты жерде де өседі. Жүзгіннің отындық, 

жемшөптік маңызы бар, сусымалы құм мен қарды тоқтату үшін де өсіріледі. 

Өсімдіктің шынайылығы (шикізат ылғалдылығы, күлділігі, экстрактивті заттар 

мөлбшері) ҚР Мемлекеттік Фармакопеясының əдістемесі бойынша анықталды. Calligonum 

tetrapterum өсімдігінің ылғалдылығы – 6,4 %, күлділігі – 19,02 %, экстрактивті заттар (50 %- 

сулы спирт) – 45,2 %. ББЗ зерттеу нəтижесінде: органикалық қышқылдар – 0,53 %, тері илегіш 

заттар – 0,4 %, флаваноидтар – 2,5 %, алкалоидтар – 1,7 %, сапониндер – 0,6 %, кумариндер – 

0,5 %. 

Зерттеу жұмыстары əлі де жалғасуда. 

